
zelatan 
Haiek ere ahaztuta 

Ahaztu ere egin gara Palestinarren 
zontxarraz. Zalantzarik ez. Lehenago 
ere «kontsultatuak» izan gabe, beren 
sorlekutik urrun eraziak izan diren ka-
reliarrez edo armeniarrez ahantzi garen 
bezala. 

Noiz arte ahantzi ohi ditugu?. Zapal-
duek berriro ere odola isuri arte. 

Aste honetan, kaseten lehenengo 
orrialdeak iritsi ditu Palestinarren patu 
hitsak. Orain dela 39 urte bizi dira ho-
rrela, egia aitortzekotan, kanpamento 
lotsagarritan milaka pilaturik: 16.000 
Burej-ko, 60.000 jabaliya—koan, eta 
abar. Gaza—ko «banda» famatuan (10 
k. zabal, 50 km. luze), horrela 2.000 
israeldar eta 650.000 palestinar bizi 
dira. Egiten baitu 1.300 bizilagun kilo-
metro karratu bakoitzeko... Israeldar 
horiek, artean, buruko, 36 aldiz lur ge-
hiago dute, pilatutako palestinarrek 
baino. Azken agindua: kanpamentotik 
egunean ordubetez baizik inor ezin ir-
tetea... 

Gazteenek egoera hori ezin areago 
jasan; eta Abenduaren 9an, soldaduen 
muturren aurrean, manifestatzen hasi 
dira Cisjordanian eta Gazan. 

Israeldarren arrapostua latza izan da: 
600 gazte Gazan ar res ta tur ik , eta 
1.000tik gora Cisjordanian. Eta bertan 
behera Tribunal militarretara. Hamis 
Abel Djabriya, adibidez, 17 urte: 
«jeep» baten aurka harriak botatzea-
gatik, bi urte presondegi. 

Zer da, ordea, Tribunalen zigorketa 
hori, kale gorrian emandako jipoiaren 
ondoan? Ezer ez. Gazan bakarrik 23 
manifestari gazte hilik eta 150 zauri-
turik. 

Hitler—en genozidioaren ondoren 
bereziki, soluzio bat eman behar zi-
tzaion juduen gabanoari . Zer egin 
orain, ordea, desjabeturik eta aberriga-
beturik gelditu diren Palestinarrez?. 

Arazo ezinago larria. Baina, 40 urte 
triste honetan, behin eta berriz ahantzia 
izan den arazoa. 

